
        Полигонометрия (грек. polygonos — көп бұрышты жəне …метрия) 
— топографиялық түсірудің, қалалардың жоспары мен құрылысының, т.б. 
негізі болатын геодезиялық тірек торын құру үшін жер беті нүктелерінің 
өзара орналасуын анықтау кезінде қолданылатын тəсілдердің бірі. 
Пункттердің берілген санақ жүйесіндегі координаттары полигонометр. 
тəсіл арқылы табылады. Ол үшін пункттер тізбегін өзара қосу нəтижесінде 
алынған полигонометриялық жол құрылады жəне сол кесінділердің 
арасындағы бұрыштар анықталады. Мұнда бастапқы жəне соңғы 
пункттердің белгілі бір нүктеге қарағандағы дирекциялық бұрыштары 
алдын ала белгілі болады. Бұрыштар теодолитпен, ал полигонометр. 
жолдың жеке кесінділерінің ұзындығы болат не инвар 
ленталармен өлшенеді.



     Тіректі геодезиялық тор – жер бетінде топографиялық түсірімдер 
мен геодезиялық өлшеулер жүргізу негізінде тірек пунктінің қызметін 
атқаратын нүктелер жүйесі. Тіректі геодезиялық тор пландық немесе 
биіктіктік болып ажыратылады. Пландық тіректі геодезиялық тор 
триангуляция (немесе полигонометрия) тəсілімен жасалады. Олардағы 
пункттердің өзара орналасу қалпы геодезиялық координаттармен 
(көбінесе тікбұрышты координаттармен) анықталады. Ал биіктіктік 
тіректі геодезиялық тор (нивелирлік тор) геометриялық нивелирлеу 
тəсілімен жасалады. Мұның көмегімен пункттердің теңіз деңгейінен 
бастап есептелген биіктіктері анықталады. Тіректі геодезиялық тордың 
топографиялық карталар жасау, Жердің пішінін жəне оның мөлшерін 
анықтау үшін маңызы зор.












